
				Гэта старонка была вычытаная

Вязуць твайго сына

З неафітамі ў кайданах.

Твой родны хлапчына

Да галеры прыкаваны -

Не неафіт новы,

А апостал вялікага
370 Хрыстовага слова.

Вось ён хто такі. Ці чуеш,

Спявае у путах

Твой мучанік:

- Псалом новы богу духу

І новую славу

Заспяваем усе разам

Сэрцам чыстым, правым,

У псалтырах і тымпані

Бога ўсе уславім.
380 Бог карае непраўдзівых,

Памагае правым.

Прэпадобныя бо ў славе

І на ціхіх ложах

Радуюцца, славясловяць,

Хваляць імя божжа.

І мячы ў святых руках іх

Праўдзе служыць будуць -

Для адпомсты злым народам,

Для навукі людзям.
390 Акуюць цароў праглівых

У кайданы-путы

І аковамі іх, слынных,

Ручнымі акруцяць.

І асудзяць няправедных

Судом сваім правым,

І навекі будзе слава,

Прэпадобным слава.

А ты на беразе стаяла,

Нібы панурая скала,
4000 Не слухала і не рыдала,

А «алілуя» падала

